 «Сын тұрғысынан ойлауды дамыту» технологиясы

Шәкірттердің сыни тұрғыдан ойлау қабілеттерін дамытуға арналған оқытудың әдіс-тәсілдері білім алушыға құбылыстардың себептерін толық ұғынуға, ережелер мен заңдылықтардың сырларын терең түсінуге, олардың ғылыми білімдегі орнын аңғаруға қолайлы жағдаяттар жасайды. Мұндай әдістер табиғатынан тұйық, өз ойын тәптіштеп түсіндіруге шалағай, өздеріне сенімсіздеу, түйін жасауда жасқаншақтық байқататын білім алушыға пайдасы ұшан теңіз екеніне көзім жетті. Ол үшін мұғалім көп ізденіп, көп оқып, ізденіс үстінде болу керек.
 
Елбасының білім деңгейін көтеру қажеттілігі туралы айтқан сөздері бәрімізге де үлкен жауапкершілік жүктейді.  Осы бағдарлама бойынша алған білімімізді іс- тәжірибемізде қолдана отырып, жас ұрпақтың заманға сай білім алуына ықпал жасауымыз керек.  Бірінші «Бетпе - бет» кезеңінен кейін мұғалімдер, өз кезегінде, өзінің сабақ беруіне емес, білім алушылардың оқу ептілігін дамытуға назар аударуы тиіс. Осы  мақсатта мұғалім оқыту ортасын құру керек, соның арқасында білім алушылар ақпаратты енжар қабылдамай, оқу үдерісіне белсенді қатысатын болады. Бүгінгі таңда білім алушы қабілетін қанағаттандыра алатындай білім беру үшін оқыту үрдісінің сан алуан түрлерін пайдаланып отырғандығымыз белгілі. Осы жаңа әдістерді қолдану кезінде педагогикалық-психологиялық талаптарды біріктіре отырып, білім алушы оқу материалын терең игеруіне жағдай жасау қажеттілігі көрініп отыр. Қазақстан тарих  пәнін оқыту кезеңінде мен әрбір білім алушыға жаңа сабақтарды меңгертіп қана қоймай, білім алушыдан жеке тұлға қалыптастыру қажеттілігін ескеремін. Көп жолығатын қиыншылық – тарих пәнін өткізу барысында баланың өзіндік ой қорыта алмау, қазақша сөз мағынасын ашып айта алмау сияқты кедергілер бар. Ой-пікір қабілеттілігін жетілдіру, білімді, саналы, тілге жетік тұлға дайындап шығару - мұғалімдердің мақсаты болатын болса, сол мақсатқа жету үшін шығармашылық жұмысты мұғалім өзі емес, білім алушымен  бірге іске асыру керек деп ойлаймын. 
Сыни тұрғыдан ойлау дегеніміз не? 
«Оқу мен жазу арқылы сын тұрғысынан ойлауды дамыту» бағдарламасы бойынша ол: 
- шыңдалған ойлау, кез келген даму деңгейіне байланысты мәселелерге сын көзбен қарау; 
- күрделі мәселелерді шешуге, аса маңызды, жауапты шешім қабылдауға құштарлық; 
- үйрету мен үйрену бірлігінің, үйренудің қызығушылығынан тұратын, үйренушінің сеніміне негізделген құрылым. 
Сыни тұрғыдан ойлау арқылы білім алушының шығармашылық қабілетін қалыптастырудағы негізгі мақсатым: 
1. Білім алушыларға қазақ халқының өткені мен қазіргі тарихын үйрету. 
2. Сөздік қорының көп болуына, сөйлей білуге үйрету. 
3. Тың мәліметтерді тауып, зерттеуге, талдауға, қорытынды жасауға үйрету. 
4. Пәнге деген қызғушылығын ояту. 
5. Тақырыпқа қызығушылық танытқан білім алушы жеке жұмыс, бағыт-бағдар беру. 
6. Әр түрлі сайыстарға қатыстыру. 
Оқытушының шығармашылық жұмысы ең бірінші сабаққа даярлықтан басталады, өтілетін сабақтың жоспарын құру, оны өткізу әдістері, білім алушы қабілеттерін, жас ерекшеліктерін ескере отырып, иллюстрация, техникалық құралдарды, дидактикалық материалдарды пайдалану. Мұғалімнің осы шығармашылық әрекеті арқылы білім алушының шығармашылық қабілеті қалыптасады. Ал, шығармашылық қабілеттер шығармашылық елес, шығармашылық ойлау арқылы жүзеге асады. Білім  алушы шығармашылық ойлауға, жылдамдыққа, икемділікке, тапқырлыққа үйрету ол мұғалімнің әр сабағында қалыптасып отыратыны анық. Қазіргі білім берудегі жаңа әдістер білім алушы өз бетінше білім алуына, танымдық белсенділігін арттыруға, шығармашылығын қалыптастыруға, кез-келген мәселе жөнінде өз пікірінің болуы және оны дәлелдей алуына ықпал ететіндігі белгілі.М.Жұмабаевтың «Педагогика» деген еңбегінде «Сабақ барысында мұғалім оқушыға тақырыпты жеткізу үшін алдымен балаға жаңа беретін білімді жат күйінше емес, баланың бұрынғы таныс біліміне байлап берсін» делінген. Қазіргі кезде қолданылып жүрген әдістерде білім алушы бұрынғы өзі білетін нәрсенің ерекшеліктерін саралап, оның жетістігі мен қажеттілігі арқылы жаңа білімді алуға ұмтылады. 
«Сын тұрғысынан ойлауды дамыту» технологиясы әлемнің түкпір-түкпірінен жиналған білім берушілердің бірлескен еңбегі деп түсінуіміз керек.
Сын тұрғысынан ойлау-сынау емес, шыңдалған, бірін-бірі толықтырған ойлау десек қателеспейміз.
Сын тұрғысынан ойлауды үйрету үшін оқытушы мына шараларды орындауы шарт:
1. Сын тұрғысынан ойлауды үйрету үшін уақыт керек.
2. Білім алушыларға ойланып-толғануға, ойын ашық айтуға рұқсат беру.
3. Әр түрлі идеялар мен пікірлерді қабылдау.
4. Үйрену барысында білім алушылардың  белсенді іс-әрекетін қолдау.
5. Кейбір білім алушылардың бір-бірінің жауабына жасаған сынының
дәлелді, дәйекті болуын талап ету.
 Ал, білім алушыларға байланысты:
- сенімділікпен жұмыс жасау;
- бар ынтасымен оқуға берілу;
- пікірлерді тыңдау, құрметтеу;
- өз пікірін ашық білдіруді талап ету қажет.
Тек сонда ғана олар:
- мен осы мәселе туралы не ойлаймын?
- осы мазмұннан алған ақпарат менің бұрынғы білетініме сәйкес пе?
- маған бұл жаңа ойлар қаншалықты әсер етті деген сауалдар төңірегінде ойлауға үйренеді. Сын тұрғысынан ойлауды дамыту технологиясының басты мақсаты –оқытуды білім алушыға   бағыттау. Осы орайда ең бастысы оқыту философиясы түбегейлі өзгереді. Оқыту үрдісінде алдымен оқыту мақсаты, оқыту мазмұны және сабақ құрылымы мен формалары өзгереді.
Сын тұрғысынан ойлауды дамыту бағдарламасы бойынша оқыту үрдісінде білім алушы басты тұлға деп алып:
- оқытуды білім алушы дамуына бағыттай ұйымдастырамын;
- Оқыту мазмұнына байланысты мақсат пен міндетті дұрыс қоямын, нәтижеге жетемін,
- жеке тұлғаның танымдық әрекет иесі болуы;
- мұғалім мен білім алушылардың   арасындағы тең құқылы қарым-қатынасты қолдаймын;
- кәсіби деңгейім дамып, жаңашыл мұғалімнен зерттеуші ұстазға айналдым;
 
Менің сабақ өтетін топтарым 9-11 сынып  бітіріп келген білім алушылар. Олар Қазақстан тарихын  мектеп қабырғасында оқып танып білген  болатын. Сол себептен сабақ қызықты өту үшін осы технологияны қолданған дұрыс деп ойлаймын. Себебі «Оқу үрдісінде сыни тұрғыдан ойлауды дамыту әдістері»  бойынша курс оқып  меңгергеннен кейін «Сыни тұрғыдан ойлау» оқытушыларға да білім алушыларға да тарих сабағында өте қолайлы екеніне көзім жетті. 
1.Алғаш білім алушылардың  танымдық қабілеттерінің деңгейін анықтаудан бастадым. Мысалы, тіл байлығын зерттеу үшін эссе жаздырдым, көптеген әдебиеттерді оқыттырдым.
2.Сабақта білім алушы көбірек сөйлетіп, әңгіме, ой толғау, мәтінді оқып түсіндіру. 
3.Психологиялық тестер өткізу. 
4. Ойталқы ұйымдастыру. 
 
Сабағымда білім алушыға мақсат міндеттерді таныстырып болған соң, жұппен, топпен талқылау ұйымдастырамын. Білім алушы ойланады, ізденеді, біріне-бірі түсіндіруіне болады. Белгілі өзінше бір қорытындыға келеді. Осы тәсіл арқылы көп нәтижеге қол жетуізуге болады. Енді осы технологияны қолданылған сабақ жоспарын назарларыңызға ұсынамын. Мысалы, тарих сабағындағы  жаңа білімді меңгеру сабағында «Ресейдің қол астына өткенге дейінгі қазақ елінің жағдайы» тақырыбын өткен кезде, төмендегіше түсіндіруге болады. 

1.Қазақ халқының  жоңғарларға қарсы соғысы
2.Ұлы апат жылдары

3.Қазақстанның Ресейге қосылуының алғышарттары

4.Кіші жүз ханы Әбілқайыр
Мақсаты: Сын тұрғысынан ойлауды және белсенді танымды дамыту болып табылатын сабақ құрылымы көрсетіледі.

Қолданылатын құралдар: маркер, скотч, ватман, тақырып бойынша мәтіндер, суреттер.
Сабақты екі кезеңге бөліп қарастырамын:

1-кезең « Оқу және баяндау» ( білім алушыларды  1 топ 4 адамды құрайтын топтарға бөлем. Әр топ арнайы дайындалған тапсырмаларды оқып, әр білім алушы өз тапсырмасын бір – біріне баяндап түсіндіреді. Сұрақ-жауап қойып талқылайды топ ішінде). 

2-кезең «Талқылау және дәлелдеу » деп аталады.Білім алушылардың алдарына мақсат міндеттер қойылады әр топ интерактивті тақтадан өз әдістерін топпен іске асырады. Мысалы.  (1 – тапсырмасы бойынша білім алушы өздерінің тақырыптарымен бір топқа бірігеді, интерактивті тақтада берілген Цицирон әдісі (кім, не, қайда, қашан, не үшін?) арқылы алған білімдерін ватманға түсіреді.) Мысалы: Цицирон әдісі, тақырыбы: «Қазақ халқының жоңғарларға қарсы соғысы» тақырыбы бойынша талдау........
	Кім?
	Не?
	Қайда?

	Не үшін?

	өлімі

	Қазақ әскерлерінің талқандалуы

	Жоңғар

Интерактивті тақтада 2 – тапсырмасы бар білім алушы өздерінің тақырыптарымен «Ұлы апат жылдары»бойынша кластер жасайды; Мысалы.
                                                                                            1717-1718 ж жоңғарлар қазақ

                                                                                              хандығына басып кірді 

1723 жылғы жорық  

Ақтабан   шұбырынды», 
«Алқакөл сұлама» д.а                                                            Жоңғарлардың мақсаты 

                                                                                                 Түркістанды  жаулап алу

3- тапсырмаcы бар білім алушылар топпен «Қазақстанның Ресейге қосылуының алғышарттары»  тақырыбы бойынша «Фишбоун әдісін» қолданылады. 







4-тапсырма «Кіші жүз ханы Әбілқайыр». Білім алушылар «Кино Афиша» әдісін қолданылады.Мысалы: 

Көріп отырғандай әр топ тапсырмасын орындағаннан кейін оны түсіндіреді. Қарсылас топтар сұрақ қойып, алып қосарларын ұсынады. Шындығында, мен сабақта білім алушы ойларын дұрыс немесе бұрыс деп айтпаймын. Олар өздігінше дәлелдеп шығуға тырысады. Нәтижесінде  олар өз ойларын айтумен шектелмей, өз ойларын дәлелдеуге, қорытынды шығаруға үйрене бастады. Өзіндік жұмыстарына мақсатты бағдар, айқын міндеттер қоя білді. Бұл жерде бір қызығы білім алушы баға үшін емес, өз ойларын дәлелдеу үшін –ақ, іздену керектігін, шындықтың негізін табуға құштар болды. 
Осындай сабақ барысында білім алушылар өздерінің, бір-бірінің ой-пікірлеріне сын көзімен қарай отырып, жаңа тың идеялар туғызады. Сабақтар білім алушының танымдық белсенділігін арттыруға, өз бетінше білім алуына, шығармашылығын қалыптастыруға ықпал етеді. Білім алушы мұндай сабақтарда оқудың қызықты әрі жеңіл өтетіндігін, ұжымды бірлесіп жұмыс жасауға үйрететіндігін, білімнің тереңдігі әрі тиянақтылығы артатыңдығын баяңдайды. 
Сондай-ақ , берілген тарихи мәтінді  өткен кезде рольге бөліп оқу, сол оқыған бейнені өзі талқылап, дәлелдеп беру сияқты әдіс-тәсілдер ұяң, өзіне сенімсіз білім алушы пайдасы көп. Шығарманың не себепті осылай аяталғанына, не болмаса автордың өмірінің қиыншылықтары, тағдырдың қоғаммен байланысты екендігін өзінше түйін жасап, әрі қарай білім алушы өзі ізденіп, мәңгілік есінде қалуына әсер етеді. Сыни тұрғысынан ойлауды дамыту бағдарламасын сабақтарымда қолдану арқылы кәсібімнің қыр сырына тереңдей түстім. Бұрын маған тимеңіз деп партаның ең соңында отыратын білім алушы, өз пікірін айтуға, егер мұғалім оны қолдап жатса, тобының алдында мақтаныш пайда болып, сабаққа қызу араласатын болды. 
Сын тұрғысынан ойлауды дамыту бағдарламасы бойынша оқытудағы өзгерістің нәтижесі мынадай болды:
- сабақ түбегейлі білім алушыға  бағытталады;
- ұжымдық ынтымақтастық қатынас орнады;
- бұрынғы білімдеріне білім қосады;
- білім алушының  жауапкершілігі артты;
- күтпеген өзгерістер болу үшін стандартты емес тәсілдер қолдандым;
- мен күтпеген өзгерістер болды;
- проблемалық ситуациялар туғыздым;
- білім алушы жоғары деңгейдегі сұрақтар қоя бастады;
- өзім де өзгердім, көп оқимын, балалардан үйренемін, бірге жауап іздеймін, бірге оқимыз, бірге дамимыз.
Әрине, әр сабаққа дайындық керек, білім алушыға  шығармашылық бағыт-бағдар бере отырып, үздіксіз іс-әрекетке жетеледім. Бұл бағдарламаны оқып, үйреніп оны өз жұмысымда қолданып мұғалімдік кәсіптің қыр-сырына тереңдей түстім. Бағдарлама стратегиялары білім алушылардың бірін-бірі тыңдап, құрметтеуіне үйретті.                      Сабақтарды ерекше, жаңа технология жобасымен өтуі оларға еркін сөйлеп, ойларын ашық жеткізуге, сыншыл көзқарас байқатуларына мүмкіншілік туғызғандай. Бүгінгі қоғамға да керегі осылар..
 
Қорыта айтқанда, біз мұғалімдер-шәкірттердің арманы болғымыз келеді, ертең өскен кезде де біздің түлектер ұстаздарына зор құрмет, мақтанышпен қараса екен деймін. Қазіргі қазақ баласына «Сен мықты азамат боласың!» - деп үлкен сеніммен қарап, оған таныс нәрсемен, таңсықты бірге ала жүріп, білім алушы әр сабақта «Даналыққа ұмтылу-таңқалудан басталады», - деп таң қалдыра білуіміз қажет. Бүгінгі таңда тәлім-тәрбие алып жатқан білім алушы ертеңгі күннің тек білімді маманы емес, Отанын жанындай сүйетін, ұлттық тәрбиені және мәдениетті қастерлейтін рухани кемелденген азамат болып жетілу керек!

«Кіші жүз ханы Әбілқайыр»

